
AL E NASSUT IL TEATRI STABIL FURLAN

Firmat I'’at di costituzion dal gniif sogjet che al a
I'obietif di rilanca il teatri di cualitat in lenghe furlane

“Il Teatri Stabil Furlan al sara in curt une realtat e la ARLeF - Agjenzie
Regjonal pe Lenghe Furlane lu sosten cun convinzion, parce che e je
une iniziative che pe prime volte e met a sisteme sogjets impuartants
che a operin tal mont dal teatri e de culture in FriGl. L'obietif al e chel
di lavora cun professionalitat sul teritori, valorizant i tancj artiscj,
interpretis, autors e operadors teatrai dal Frill, indrecantsi a di un
public no dome furlanofon e costruint relazions cun altris istituzions
statals e internazionals;al dis il president Eros Cisilino.

Al progjet, che al viét tant che ent promot6r il Comun di Udin, al aderis
cualchidun tra i sogjets plui impuartants che a operin intal setor dal
teatri e de valorizazion de lenghe furlane. Di la de ARLeF, a fasin part
di cheste gnove iniziative la Societat Filologjiche Furlane, I'lstit(t
Ladin Furlan, la Academie “Nico Pepe’ il CSS e la Fondazion “Teatro
Nuovo Giovanni da Udineche e ospitara la sede. |l program al previ6t

che dentri dal 2021 il Teatri Stabil Furlan al otegni il ricognossiment
ministerial e i fonts che a coventin, jentrant cussi intal sisteme teatral
talian tant che imprese di produzion.

“Ce che si vl fa - al rimarche Cisilino - al & di dai vite a une struture
inovative, lizere inte s6 operativitat gjestional, cuntun progjet cultural
di cualitat e soredut origjinal, intal sisteme teatral plui ampli regjonal
e nazional. Un progjet che al cjate la s6 fonde inte unicitat cultural
dal nestri teritori, mosaic di lenghis e di popui, e che al dopre la
lenghe furlane par contribui ae varietat straordenarie de propueste
cultural europeane. Une iniziative che e mancjave e che, propit pes
motivazions ilustradis, e va intindude tant che un invistiment che al
permetara di puarta in Frial gnovis risorsis economichis midiant di
fontseuropeans,difonts ministeridi (Fus),di coproduzions e de vendite
di spetacui” | prins laboratoris di dramaturgjie, intant, si inviaran za
cheste Sierade, come ancje cualchi iniziative dedicade al teme dal
“Teatri des lenghis”“Cheste iniziative - al concl(t Cisilino - e permetara
finalmentri di metisi in linie cui standards europeans in teme di tutele
des lenghis minoritariis. Lassant i cas ben cognossuts dal sloven e dal
sudtirolés in Italie, al baste pensa, par esempli, al Gales, cul “Theatr
Genedlaethol Cymru”- il Teatri
in lenghe galese - fondat intal
2003; ae Catalogne, cul “Teatro
Nacional de Catalunya’ fondat
intal 1996, e al Pais basc che
intal 1993 al a costituit un
organisim di pueste clamat
“Sarea’/la rét basche dai teatris.
E cence calcolad che in Galizie
si e lats inmo plui inla, cu la
istituzion - intal 2008 - di une
agjenzie regjonal di pueste
che e proméfeche e consolide
dut il tiessat imprenditorial
intal setor cultural galizian”

| rapresentants dai Ents

dopo de firme dal at.
@ Foto Petrussi

